112 # 2 REF~ @R o %398 [FLF] R 522 %52 58

’achae’ kinarowa’an ka howaw

ray roe:oeh pangih ha’a:ap honaehnge: ila. So: ’okay pakakreng kitkita’
ka ’arap am ’okay Sahoeroi:. ’oka’ o ray hina’azem ma’an ka pangih
haysiya biShiS bazae’en, yako tikot ka ralom ’ana ’inowan ma’ ’amkay
ngowipani.

haba:an tiS’a’1’ a tomal, ’ana hiya’ ma’ okay honasamez. kaSangayan
roSa’ ’ilaS kin honaehnge: honay pinak’iya’zawan kakrowaSekan ’aewhay
mina. noka kapa’onhaelan laleke:en koSa’ ta’ila tapanpanra:an, yako ma’
tikot sowiti’, ma’az’azem naehan. wasal o! ma’ ’isahini ya:o ’1ya’inoSa’,
ma’ ka’oSa’an ’oyaeh! ’oka’ o, yako ’am nak’ino’ manabih ka
tatini’? "akoey ka hin’az’azem ma’ ’awmomza’ ila. hina’azem komoSa’
ta’oSa’aw takalhael-- yako ’am rima’! ’ana rima’ ma’ monhael nanaw.

waw wasal! wasal naka minkoringan homiba: ka ’ima hes’ezan
tinal’izaeh kayba:en, hopong ka ’ima tiS’aliyaS, kinSiyae’ mam
homlal. ’ima ’okay honasamez ba:i’ naka kamamanra:an mam papa’achae’,
maltikal ka totoS nisiya, siya noka kin kaSikar ’aliman ila.

kayzaeh bazae’en! ba:1” SomoSoyap ka kinmae’iyaehan. *ima ’iya’zaw

ka lalowa’ mowa:i’ pontikol, ’iniya’zaw mowa:i’ ray basang, maraS

ka ’tma ’awmomza’. yako maSnganga’ rima’ ray wasal ka *inawpo’! ya:o
tani "ima kayzaeh kabazae’en tani lalowa’ pampama’en.

’okik ra:ami, noka kapa’onhaelan pinakakSiyae’an hawka’ ila saboeh.
ralom rima’ ray kanman kahehnakan, pawbis’ol ’iyakin. yako minkakamoeh
mamasa’, lalowa’ mowa:i’ ila nachan. ray wasal kamaSal naka hayza’ ka
heklaw ’ima kitoyae’en, angiS a tomal ’am homoehoeh ’iyakin, rima’ ray
wasal ’1:zo’! yako tikot ’aewhay ila ka pinanra:an, naka lomobikol hiwa’en
noka ’1ma sinsinamoehan bato’, ’abiSbiSin naka zemles bazae’en. ’isahini
ralom bazae’en ’1ya’zaw a tomal! ma’an pangih ’abiSbiSin ’oka’ ila ka
wa’is Silangoy. yako ’araSen ray wasal, ’insa’an toliyab ’insa’an Sa:boe’.
soka yako komakabaeh ka tatini’ paSi’ayo’en ila? yako ana ’am komilwa’is
ma’ ’okaS nanaw. ’achae’ ka:1’ Sa’, “yako ’okay paylal’oz ila!”

ma’an kapa’onhaelan Sahoero: mowa:i’ malibih ’1yakin. basang
kayzaeh ray roe:oeh hayza’ ka pangih nanaw. yako ra:am nonak miyatabin
ka kalangoyan, papaSoS ka ’ima haeba:an ila? mayhael ya:o am ’iya’azem

a tomal!

